 
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	15.10.2025 թ.

	
	N 01/34-3/22962-2025

	Նախագծով առաջարկվում է ՀՀ 2025թ. պետական բյուջեով ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն) 1163 ծրագրի «32006 Ֆուտբոլի ենթակառուցվածքների զարգացման նպատակով մարզադաշտերի և մարզադպրոցների կառուցում» միջոցառման հատկացումներից 144,729.8 հազ. դրամը վերաբաշխել 1041 ծրագրի «11001 ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» և «12003 Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին անվանական թոշակի հատկացում» միջոցառումներին, համապատասխանաբար՝ 44,801.7 և 99,928.1 հազ. դրամի չափով: 
Նկատի ունենալով, որ 1041 ծրագրի 12003 միջոցառման գծով վերաբաշխումը պայմանավորված է անվանական թոշակ ստացող շահառուների փաստացի թվով և ՀՀ կառավարության 02.07.2020թ. N 1096-Ն որոշմամբ սահմանված թոշակի չափերով, վերջինիս վերաբերյալ սկզբունքային դիտարկումներ չունենք:
	Ընդունվել է:


	Ինչ վերաբերում է 1041 ծրագրի 11001 միջոցառման գծով գումարի ավելացմանը՝ 44,801.7 հազ. դրամով (Հունահռոմեական և ազատ ոճի ըմբշամարտերի մինչև 23 տարեկանների աշխարհի առաջնություն՝ 26,864.3 հազ. դրամ, Եվրոբասկետի նախընտրական փուլին հավաքական թիմի մասնակցություն՝ 12,717.4 հազ. դրամ և Եվրոպայի վոլեյբոլի Մ18 աղջիկների առաջնություն՝ 5,220.0 հազ. դրամ), ապա հարկ է նշել, որ վերը նշված հարցը Նախարարության կողմից չի ներկայացվել 2025 թվականի բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2025 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Հաշվի առնելով 2025թ. հարկաբյուջետային սահմանափակումները և այն հանգամանքը, որ Նախարարության գծով մինչև տարեվերջ առկա են բյուջետային հավելյալ ծախսերի անհրաժեշտություն ենթադրող միջոցառումներ, առաջարկում ենք ձեռնպահ մնալ բյուջետային գործընթացից դուրս հավելյալ ծախսային պարտավորությունների ստանձնումից և տնտեսվող գումարներն ուղղել արդեն իսկ ստանձնած պարտավորությունների գծով ծախսային կարիքների բավարարմանը։
	Ընդունվել է ի գիտություն:

Վերաբաշխման նպատակը ՀՀ մարզական ֆեդերացիաներին լրացուցիչ ֆինանսավորման տրամադրման արդյունքում 2025 թվականի ընթացքում վերջիններիս հավաքական թիմերի պատշաճ մասնակցության ապահովումն է Եվրոպայի, աշխարհի առաջնություններին և միջազգային մրցաշարերին: Ընդ որում տվյալ միջոցառումները ներառված են եղել ֆեդերացիաների միջոցառումների տարեկան օրացուցային պլանում, սակայն գումարի սղությամբ պայմանավորված՝ 2-ը չեն ներառվել պայմանագրում: 

	Միաժամանակ, Նախագծի վերաբերյալ ունենք հետևյալ դիտարկումները.
- Ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	Ընդունվել է ի գիտություն:


	- Նախագծի հավելված 8-ի գնումների պլանի 1163 ծրագրի 32006 միջոցառմամբ 71241200-1 նախագծերի պատրաստում, ծախսերի գնահատում և 50531140-1 փորձաքննության ծառայություններ ԳՄԱ կոդերով գնման առարկաների տողերից նախատեսվում է 139,851.8 և 4,878.0 հազ. դրամի նվազեցում, այնինչ հիշյալ տողերում առկա չեն մնացորդներ, տողերն ամբողջությամբ նվազեցվել են 13.08.2025թ. և 03.10.2025թ.:	
	Չի ընդունվել:

Հիշյալ տողերում առկա չեն մնացորդներ, քանի որ շրջանառվող նախագծի շրջանակում ՀՀ քաղաքաշինության կոմիտեի կողմից 03.10.2025թ. կատարվել են համապատասխան նվազեցումներ՝ 1163 ծրագրի 32006 միջոցառման 71241200-71 նախագծերի պատրաստում, ծախսերի գնահատում ՀՄԱ և 50531140-1 փորձաքննության ծառայություններ ԳՀ կոդերով գնման առարկաների տողերից համապատասխանաբար 139,851.8 և 4,878.0 հազ. դրամ գումարների չափով:


	-  Նախագծի հավելված 3-ի 1163 ծրագրի 32006 միջոցառման կատարող հանդիսանում է ՀՀ քաղաքաշինության կոմիտեն, ինչով պայմանավորված՝ առաջարկում ենք խմբագրել հավելված 8-ի գնումների պլանը և որպես կատարող ՀՀ կրթության, գիտության, մշակույթի և սպորտի նախարարություն բառերի փոխարեն նշել ՀՀ քաղաքաշինության կոմիտե բառերը:
	Ընդունվել է:

Կատարվել է համապատասխան փոփոխություն:

	- Առաջարկում ենք 50531140-1 փորձաքննության ծառայություններ ԳՄԱ կոդով գնման առարկայի տողի Միավորի գինը և Քանակը սյունակներում նշել «4,878,000» և (-1) թվերը:
	Ընդունվել է:

Կատարվել է համապատասխան փոփոխություն:

	2. ՀՀ քաղաքաշինության կոմիտե
	08.10.2025 թ.

	
	N 01/16.1/16533-2025

	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն դիտողություններ չունի:
Միաժամանակ, Նախագծի խմբագրական բնույթի վրիպակների մասով անհրաժեշտ է N 8 հավելվածի «ՀՀ կրթության, գիտության, մշակույթի և սպորտի նախարարություն» բառերը փոխարինել «ՀՀ քաղաքաշինության կոմիտե» բառերով, «71241200-1» ԳՄԱ կոդը՝ «71241200-71» ԳՄԱ կոդով և «ԲՄ» գնման ձևը՝ «ՀՄԱ» գնման ձևով:
	
	Ընդունվել է:

ՀՀ կառավարության որոշման նախագծի N 8 հավելվածում կատարվել են համապատասխան փոփոխություններ:



